
PROTOKOLL FRÅ STYREMØTE  
Tid:

27.-28. januar 2009, 
Stad:

FI-senteret
Saksliste:

Sak 01.09:
a) Godkjenning av innkalling
Vedtak:
Innkallinga er godkjend



b) Godkjenning av saksliste
Vedtak:
Sakslista er godkjend



c) Godkjenning av protokoll frå styremøte 19.12.08
Vedrak:
Protokoll frå styremøte 19.12.08, er godkjend
Sak 02.09:
Orienteringssaker


Noregs Blindeforbund sitt nye kontor offisielt opna, 21.01.09


FFO Sogn og Fjordane ved sekretær Gor Indrebø, overrekte gåve og helsing i 



høve opninga av NBF sitt nye kontor i Florø. Kontoret er lokalisert i 



eldresenteret, Havglytt, i Hans Blom gate 10.



Møte om interkommunalt legevaktsamarbeid, 22.01.09
Prosjektgruppe for etablering av interkommunalt legevakt samarbeid i Sunnfjord og Ytre Sogn har vore i arbeid sidan 2005. I media har det den siste tida vore innspel frå brukarorganisasjonar, m.a. FFO, der ein etterlysar brukarane si stemme i dette arbeidet. Med bakgrunn i dette vart FFO og Brukarutvalet inviterte til eit orienterings- og drøftingsmøte med prosjektleiinga og prosjektgruppa. Møte vart halde 22. jan på Førde Sentralsjukehus. Frå FFO stilte styreleiar og fylkessekretær. I møte vart det semje om at i det vidare prosjektarbeidet skal brukarane vere representerte med ein representant frå Brukarutvalet og ein representant frå FFO. 


Møte om etablering av allsportgruppe i Førde Idrettslag 
Alf Vidar Snæland, har teke privat initiativ til å innkalle til møte om etablering av ”allsportgruppe” for barn og unge med nedsett funksjonsevne i Førde Idrettslag. Møte vart halde 23.01.09 i kommunestyresalen på kommunehuset i Førde. Tilstades var leiar i Sogn og Fjordane Idrettslag, folkehelsekoordinator i Førde Kommune, representant for Fotballen i Førde, Fysioterapitenesta, og FFO Sogn og Fjordane. 
Brukarutval


Jostein Melheim, styreleiar FFO, og leiar i det regionale brukarutvalet i Helse

Vest, orienterte om arbeidet i utvalet. Utvalet legg stor vekt på å kunne 

handsame styresakene i førekant av styremøta i Helse Vest, slik at 

brukarutvalet får høve til gje tilbakemeldingar om utvalet si vurdering.
Styret i Helse Vest vil førebles ikkje innvilge brukarutvalet talerett i styremøta.

Andre viktige saker i brukarutvalet er samhandlingsreforma, 

enkeltoppgjersprosjektet, oppdragsdokumentet 2009, satsing på rehabilitering.

Ronny Rydningen orienterte om arbeidet i brukarutvalet i NAV Sogn og 

Fjordane. Utvalet har m.a. retta merksemd mot brukarundersøkingar der det 

viser seg at fleire NAV-kontor kjem svært dårleg ut.
Representantar til Referansegruppe ved LMS

Det er kome forslag på representantar til referansegruppe ved LMS:
HLF Sogn og Fjordane: Magne Sandvik og Synnøve Engen

LHL Vest: Johannes Ugulsvik

Parkinsonforbundet: Svein Lundevall

FFO Sogn og Fjordane oppnemner Magne Sandvik og Johannes Ugulsvik, Vara: Svein Lundevall.
Sak 03.09:
Handlingsplan 2009



Bakgrunn:


FFO Sogn og Fjordane vedtok i årsmøte 2008 arbeidsprogram for 2009.


Styret ønskjer i tillegg å ha ein intern handlingsplan der ein prioriterer kva som 



skal vere dei viktigaste sakene i første halvår. 

Vedtak:
FFO Sogn og Fjordane vil i perioden arbeide vidare med å utvikle samarbeidet 

med kommunane. Det vert viktig å fortsette informasjonsmøta, eller dei sokalla

kommunerundane. Styret vil også legge vekt på arrangering av kurs om 

diskriminerings- og tilgjengelova. FFO Sogn og Fjordane ønskjer å styrke brukarane sin medverknad både lokalt og i fylket. I samband med dette er det ønskjeleg å få til eit nærare samarbeid med Fylkeskommunen og NAV Sogn og Fjordane. Styret vil arbeide vidare med handlingsplanen i neste styremøte, 9. mars 2009.
Sak 04.09 og 05.09:

· NAV Sogn og Fjordane og Nav Kommune:

FFO sin Arbeidsstrategi


-    Samarbeid med Sogn og Fjordane Fylkeskommune

Nye samarbeidsområde?
Korleis?
Vedtak:
FFO Sogn og Fjordane ønskjer eit nærare samarbeid med Fylkeskommunen og NAV Sogn og Fjordane m.a. i samband med opplæring av brukarrepresentantar. Det vil bli oppmoda om samarbeid i brev til etatane.
Sak 06.09:
FFO sin økonomiske situasjon – 
Tilskotsmogelegheiter
Vedtak:
FFO Sogn og Fjordane vil sende søknad om tilskot til Sparebanken Sogn og 



Fjordane, Sparebanken Vest, Fylkeskommunen og Ølmonopolet.
Sak 07.09:
FS i Sogn og Fjordane – mogelegheit for etablering?


Bakgrunn:


Fjordane har ikkje vore i drift sidan årsmøte i oktober 2006.



Dette medfører at FFO Sogn og Fjordane ikkje har tilgang til å søke om kurs 



midlar frå funksjonshemma sitt studieforbund. 

Vedtak:
Styret i FFO Sogn og Fjordane ønskjer å arbeide for at det kan etablerast eit FS
 i Sogn og Fjordane. Styreleiar Jostein Melheim, vil i første omgang ta kontakt 



med FS Sentralt og undersøke mogelegheita for å setje ned eit interimstyre for 



FS i Sogn og Fjordane.
Sak 08.09:
Møte med Helse Førde, 28.01.09



Saker til innspel
Vedtak:
FFO Sogn og Fjordane ønskjer i møte med Helse Førde å ta opp sak om
· Tilgjenge for menneske med nedsett funksjonsevne i sjukehusa i Helse Førde

· Brukarutvalet i Helse Førde

· Samhandlingsreforma

· Økonomien i Helse Førde

· Akuttfunksjonane

· Ambulansefunksjonane

Sak 09.09:
Møte med KS 18. mars 2009



Saker til innspel
Vedtak:
FFO Sogn og Fjordane vil i møte med KS 18. mars m.a. ta opp saker som FFO arbeider med i kommunane:
· Brukarmedverknad

· Brukaropplæring

· Hjelpemiddelformidling

· Tenestene for barn med nedsett funksjonsevne og deira familiar
· Tilbod om idrett og friluftsliv for barn og unge med nedsett funksjonsevne

· Transporttenesteordninga

· Universell utforming

Og andre saker som vert aktuelle. Det vert viktig å presentere og gjere kjent FFO sin funksjon som felles interessepolitisk talerøyr for funksjonshemma sine organisasjonar. 

Sak 10.09:
Invitasjon frå FFO Sentralt til kurs i prosjektutvikling 

7.-8. mars 2009, Scandic Hotell Hamar, kursavgift kr. 1.000,- (inkl reise)
Vedtak:
FFO Sogn og Fjordane vil delta med Gerd Bjørkedal og Ronny Rydningen
Sak 11.09:
Invitasjon frå Helsedirektoratet til dagskonferanse om levekåra for

menneske med nedsett funksjonsevne, 

26. februar kl. 09.00-16.00, Thon Opera Hotell Oslo, inga avgift

Vedtak:
Styreleiar, Jostein Melheim, vil delta på konferansen.

Sak 12.09:
Invitasjon til inspirasjonsmesse i Førdehuset 21.-22. mars 2009



Er det aktuelt for FFO å kjøpe standplass? Kr. 580, pr. m2
Vedtak:
FFO Sogn og Fjordane vil delta med stand på messa under føresetnad av å 



kunne få delta til redusert pris. Tema blir universell utforming.
Sak 13.08:
Ymse
                      1. Innspel frå Norsk Forbund for svaksynte

Organisasjonen har i mail til FFO Sogn og Fjordane bede om at FFO held   kontakt med organisasjonen.
Vedtak:
FFO Sogn og Fjordane er merksame på forbundet og vil halde kontakt.


2. Invitasjon til Brukarforum i Statped Vest
Vedtak:
FFO Sogn og Fjordane vil sende informasjon til organisasjonane og oppmode 



om deltaking på brukarforumet.


3. Førespurnad frå Stryn Kommunale råd for eldre og f.h.

Medlem i det kommunale rådet for eldre og funksjonshemma i Stryn har bede om at FFO held informasjonsmøte om brukarmedverknad i kommunen.

Vedtak:
FFO Sogn og Fjordane vil gjerne halde slikt møte i Stryn, og vil ta kontakt med 



leiar for rådet for den vidare planlegginga.

4. Oppnemning av representantar til arbeidsgruppe for etablering av   

    interkommunalt legevaktsamarbeid.

Bakgrunn

I møte i arbeidsgruppa 22.01.09, var FFO, brukarutvalet og LPP inviterte til å 
delta. Bakgrunnen var at desse i media hadde gjeve uttrykk for at ein sakna 
brukarane si stemme i dette viktige arbeidet.

Arbeidsgruppa har vore i drift sidan 2005, utan at brukarorganisasjonane har vore orientert om, eller hatt høve til medverknad i arbeidet.

I møte vart det semje om at brukarorganisasjonane (FFO) skulle få nemne opp to representantar til arbeidsgruppa.

Vedtak:
Arbeidet med etableringa av legevaktsamarbeidet er i siste fase, og skal vere klart i løpet av tidleg vår 2009.

Styret ser med dette at brukarane si rolle i arbeidet vil bli svært avgrensa.

Styret ser også at oppnemninga må skje raskt, slik at det ikkje vert tid til ein oppnemningsprosess etter FFO sine vanlege retningsliner.

FFO Sogn og Fjordane oppnemner Gerd Bjørkedal, leiar i Burarutvalet i Helse Førde og 2. vara i FFO sitt styre, og Gro Indrebø (fylkessekretær FFO) til å være brukarorganisasjonane sine representantar i arbeidsgruppa.



5. Etablering av tilrettelagde idrettsgrupper

Vedtak:
Det er svært få tilbod innan idrett og friluftsliv i Sogn og Fjordane som er tilrettelagde slik at barn og unge med nedsett funksjonsevne, kan delta på ein god måte. FFO Sogn og Fjordane meiner det vil vere svært positivt om det kan etablerast fleire tilrettelagde idrettsgrupper i Sogn og Fjordane, lokalisert slik at alle barn og unge med nedsett funksjonsevne i fylket kan få høve til deltaking.
FFO Sogn og Fjordane vil søkje om tilskot til slik etablering hos Fylkeskommunen, Ølmonopolet og Helse- og rehabilitering.



6. Fordeling av interne arbeidsoppgåver


Bakgrunn:



FFO Sogn og Fjordane hadde i nokre månader ein person frå NAV på 

arbeidstiltak i FI-senteret. I samband med dette vart det sett i gang eit kartleggingsarbeid i kommunane i fylket. Dette gjaldt kartlegging av hjelpemiddelfunksjonen, etablering av brukarmedverknad i NAV- kommune og etablering av kommunale råd for menneske med nedsett funksjonsevne. Etter dette har dette arbeidet lege ”på is”, og det er ønskjeleg at nokon i styret kan ta på seg å vidareføre tiltaka.

Vedtak:
Styremedlem Harry Standal arbeider vidare med kartlegging av 

hjelpemiddelfunksjonen, og Ronny Rydningen vil arbeid med å kartlegge 

etableringa av brukarmedverknad i NAV-kommune.



7. Årsmøte


Bakgrunn:



FFO Sogn og Fjordane skal halde årsmøte 26. mai i FI-senteret.



I samband med dette kan det vere aktuelt å invitere organisasjonane og andre

interesserte til seminar om aktuelle tema.
Vedtak:
Styret ønskjer at det skal arrangerast eit dagsseminar i FI-senteret i samband med FFO sitt årsmøte. Aktuelle tema kan vere samhandlingsreforma og oppdragsdokumentet til Helse Førde/Helse Vest.



8. Neste styremøte

Vedtak:
Neste styremøte i FFO Sogn og Fjordane vert halde måndag 9. mars, kl. 16.00 i FI-senteret.

--------------------------------------------------------------------------------------------------------------

Referent:

……………………………..

Gro Indrebø

Fylkessekretær
Funksjonshemma sin Fellesorganisasjon


FFO Sogn og Fjordane


FI-senteret, Fjellv 10, Pb.25, 6801 FØRDE, Tlf: 57 82 49 41, Fax: 57 82 49 49, E-post: post@ffosfj.no 

